RINGKESAN
Panalungtikan ieu ngagaduhan judul “Pungsina Komunikasi Internal Dina Raraga Ningkatkeun Padamelan Karyawan Di Sekretariat DPRD Kabupaten Bandung Barat”. Tujuan panalungtikan ieu nyaeta pikeun milarian terang sakumaha pentingna komunikasi internal nu aya dilebet instansi pamarentahan kanggo ningkatkeun sumanget padamel di Sekretariat DPRD sareng kanggo milarian terang naon wae nu janten hambatan, teras kumaha usaha nu dilakukeun ku DPRD.
Komunikasi Internal nyaeta komunikasi nu dilaksanakeun ku lingkungan dilebet instansi pamarentahanna. Tiasa padamel sareng padamel, padamel sareng atasan, atanapi sabalikna. Komunikasi internal oge ngagagaduhan peran anu penting kanggo padamel pikeun ningkatkeun padamelanana, kusabab padamelan bakal lancar upami dibantosan ku komunikasi anu efektif.
Metode panalungtikan nu di anggo nyaeta metode campuran atanapi mixed method. Nyaeta metode nu nyampurkeun cara ngacaketan kuantitatif sareng kualitatif. Anu ngumpulkeun datana nganggo tahapan nyebarkeun angket anu lebet kana metode kuantitatif, teras nganggo wawancara sareng observasi nu lebet kana metode kualitatif.
Ngadasarkeun kana hasil panalungtikan nu atos dilaksanakeun, yen komunikasi internal di Sekretariat DPRD Kabupaten Bandung Barat atos cekap sae pikeun ningkatkeun padamelan eta padamel. Katingal tina hasil padamelanna eta padamel anu sami sareng nu dipiwarang ku atasanna. Mung masih perlu aya evaluasi nu ngeunaan kadisiplinan waktu eta padamel.
Sababaraha hal anu direkomendasikeun ku abdi salaku panalungtik kanggo Sekretariat DPRD Kabupaten Bandung Barat, nyaeta pikeun nambihan kagiatan enjing - enjing supados padamel tiasa dongkap dina waktos nu tos ditangtoskeun sateuacan lebet jam kantor. Teras pikeun ngadangukeun naon anu dipikahoyong ku padamel. Sareng tiasa gaduh sikap anu tegas pikeun padamel nu osok ngempelkeun padamelanana teu dina waktos nu tos ditangoskeun.

